
Naalakkersuinikkut sulinermut aningaasatigut tapiissuteqartarneq pillugu Inatsisartut 

inatsisaat allanngorteqqullugu Naalakkersuisut peqquneqarnissaanik Inatsisartut 

aalajangiiffigisassaattut siunnersuut, maannakkut periuseq imatut allanngortillugu, 

partiitInatsisartuni sinniisuutitaqartut tunngaviusumik 850.000 koruuninik tapiissummik 

pisalersillugit kiisalu kingullermik Inatsisartunut qinersinerup inernera tunngavigalugu 

taasinermut ataatsimut 200 koruuninik pisalersillugit. Attaviitsut taasinermut ataatsimut 200 

koruuninik ukiumut tapiissutisisalersinneqassapput agguaqatigiisitsineq 1/31 atorlugu kiisalu 

taasinerit tamarmiusut tunngavigalugit. Allannguineq atulersinneqassaaq ulloq 1. januaari 

2019 aallarnerfigalugu.  

(Inatsisartunut ilaasortaq Randi Vestergaard Evaldsen, Demokraatit) 

 

Inuiaqatigiit aningaasaataannik pisortaqarfitsigut, inatsisiliornikkullu iluarsartuusseqqinnermi 

kisitsisinik nikisitsinernik kinguneqartussani pingaaruteqartipparput qinikkanit 

nalilersuilluartoqarsimalluni allannguutissatut aaliangernerit pineqartassasut. 

Taamatullu ataatsimiititaliap susassaqartup nalilersueqataanissaa kiisalu tassannga 

innersuussutigineqartut tusaqqaarlugit allannguisinnaanermik kinguneqartussamik aaliangernissaq 

pingaaruteqartipparput. 

Inatsisartunut ilaasortap Randi Vestergaard Evaldsen, Demokraatit. Siunnersuutaa sukumiisumik 

eqqartorneqartariaqarnera tunngavigalugu ataatsimiititaliamut ingerlateqqinneqarnissaa 

innersuussutigaarput. 


